
Dolzarbligi: Karotid qon tomirlarining aterosklerotik shikastlanishi bosh miya
surunkali ishemiyasi (BMSI) rivojlanishining asosiy etiologik omilidir. Surxondaryo
viloyatining issiq iqlim sharoitida qon bosimining oshishi fonida ushbu patologiya
vaskulyar demensiyani tezlashtirishi kuzatilmoqda.

Maqsad: Karotid arteriyalar stenozining dastlabki bosqichlarida miya qon
aylanishi dinamikasini va neyroprotektorlarning neyroplastiklikni tiklashdagi rolini
baholash.

Material va metodlar: Surxondaryo tibbiyot klasteri nevrologiya boʻlimida
BMSI tashxisi qoʻyilgan 20 nafar bemor (yoshi 52 dan 68 gacha) tekshiruvga jalb
qilindi. Bemorlarda magistral qon tomirlarning dupleks skanerlash (ultratovush) va
transkranial dopplerografiya (TKD) koʻrsatkichlari hamda kognitiv testlar (MMSE,
MoCA) dinamikada tahlil qilindi.

Natijalar va muhokama: Tekshirilgan 20 nafar bemorning 14 tasida (70%)
karotid qon tomir devoridagi intima-media qalinligi (IMQ) 1.2–1.4 mm gacha
(normadan yuqori) qalinlashgani va miya perfuziyasining pasayishi qayd etildi. Erta
bosqichda antikoagulyant/antigregant terapiya bilan birga metabolik

neyroprotektorlar kompleks qoʻllanilganda, 3 oylik dinamik kuzatuv natijasida 12
nafar bemorda MoCA testi boʻyicha kognitiv koʻrsatkichlar oʻrtacha 2.4 ballga
yaxshilandi, miya qon oqimi tezligi TKDda barqarorlashdi.

Xulosa: Surxondaryo viloyati tibbiyot klasteri sharoitida magistral qon tomirlar
ultratovush skriningini BMSI aniqlangan bemorlarda erta oʻtkazish neyronlararo
aloqalarni saqlab qolish va ogʻir ensefalopatiya xavfini 32% gacha tormozlash
imkonini beradi.


